
ACTA DA XUNTA ORDINARIA DA FACULTADE DE HISTORIA

Asistentes:

Presidenta

Reboreda Morillo, Susana
Vicedecano

Fernandez Fernandez, Adolfo
Secretaria e representante do PAS
Cadilla Lomba , Josefina T.

PDI

Barriocanal L6pez, Yolanda
Castro Pérez, Ladislao
Comendador Rey, Beatriz
Pérez Losada, Fermin

Una Alvarez, Elena de
Vaquero Diaz, Maria Beatriz
PDI contratado

Presedo Garazo, Antonio
Estudantes

Alejandre Ojea, Moénica
Galina Lorenzo, Juan Manuel
Nunez Remancho Virginia
Rodriguez Alvarez, Lucia
Alumnado 3° ciclo

Souto Castro, Iria

PAS

Rodriguez Bouzas Josefa

Desculpan a stia ausencia:
PDI
Lopez Diaz, Maria

DO 9 DE MARZO DE 2018

Na aula 1.2 da Facultade de Historia do campus de Ourense,
reunense os membros da Xunta de Facultade que figuran a marxe,
ovenres 9 de marzo de 2018, as 13.00 horas en segunda e definitiva
convocatoria, co obxecto de tratar os seguintes puntos da orde do
dia:

1.- Aprobacion, se procede, da acta correspondente a sesion
ordinaria do 23 de febreiro de 2018.

2.- Informe da presidenta.

3.- Aprobacion, se procede de variacions na bolsa de horas da
facultade.

4.- Aprobacion, se procede da nova distribucion de espazos da
facultade.

5.- Aprobacion, se procede da renovacion de membros da
Comision de Calidade.

6.- Solicitude de aval cientifico para a actividade “Xornadas
Internacionais de Ceramica Antiga no Noroeste Peninsular”,
solicitado polo profesor Adolfo Fernandez Fernandez.

7.- Aprobacion, se procede das taboas de reconecementos de ciclos
formativos de grao superior para o Grao en Xeografia e Historia e
para o Programa Conxunto de Estudos Oficiais do Grao en
Turismo e Grao en Xeografia e Historia.

8.- Asuntos de tramite.

9.- Rolda de intervencions.

A decana pasa a dar lectura do nome do membro da Xunta de Facultade que
xustifica a sda ausencia a sesion, e que se relaciona a marxe desta acta.

1.- Aprobacion, se procede, da acta correspondente a sesion ordinaria do 23
de febreiro de 2018.

Aprobase por asentimento.
2.- Informe da presidenta.

Comeza a decana informando de que chamaron de Secretaria Xeral para
indicar que a Universidade de Vigo esta integrada nun proxecto denomio
Arriet, que subvenciona acciones transfronteirizas de Espana e Portugal. A
idea € a de crear un Mestrado sobre algiin tema proximo a xestion forestal, e
se valora a posibilidade de realizar algo en relacion a incidencia dos incendios.
A universidade desexa unha participaciéon multidisciplinar na que entraria o
ambito humanistico non s6 no ambito xeografico senén tamén noutros
aspectos, € dicir, como a xestion forestal e a problematica dos incendios pode
influir en determinados obxectos do patrimonio cultural, por exemplo nas
escavacions. A decana opina que a tematica pode estar vinculado coa area de
xeografia e tamén con outras.

Iniciase un debate onde a profesora Yolanda Barriocanal indica que non ve
coa area de Historia unha vinculacion. A profesora Beatriz Comendador
pensa que tanto a area de arqueoloxia, como prehistoria poderia estar, pero
que a proposta e moi difusa. O profesor Fermin Pérez, pregunta con que
universidades se realizaria o mestrado, a decana aclara de que se fala de toda
a fronteira de Espana e Portugal.

A decana tamén considera que de momento, esta todo difuso, pero poderiase
comezar indicando a Secretaria Xeral que linas de investigacion e que persoas
estarian interesadas en colaborar.

Intervenen de novo os profesores Fermin Pérez, Yolanda Barriocanal, Beatriz
Comendador e Beatriz Vaquero para intercambiar distintas ideas e propostas.

O alumno Juan Manuel Galina indica que é unha fonte de traballo interesante
para a universidade porque todo o que se esta facendo en montes sen control
ningun esta destruindo patrimonio historico.

Beatriz Comendador propon como posibles linas de investigacion a
ordenacion do territorio e a proteccion do patrimonio cultural.

A decana conclie dicindo que se mandara un correo a todo o profesorado e
que se pedira mais definicién por parte da Universidade de Vigo.

3.- Aprobacioén, se procede de variaciéns na bolsa de horas da facultade.

A decana, explica que a bolsa de horas que xa foi aprobada na Xunta de
Facultade do 23 de febreiro de 2018, precisa unha pequena remodelacion que
debe ser aprobada. O cambio proposto deriva de que un dos profesores aos
que se lle asignaron horas, non as ia empregar porque esta desenvolvendo
outras funcions na ANECA e acaba de recibir a bolsa de horas que lle
correspondian por esa tarefa. Realizouse unha consulta a vicerritoria de
profesorado e confirmaron que ainda era posible propor un novo reparto e
que habia que envialo o venres, ese foi o principal motivo da realizacion desta
xuntanza.

A recomendacion da Vicerreitoria de Profesorado era repartilas entre todo o
profesorado, o que coincidia co que formulaba o profesor Julio Prada na
anterior Xunta de Facultade. Seguindo pois esas indicacions o que se fixo foi
dividir esas dez horas sobrantes entre todo o profesorado en fun

Aprobase por asentimento.
4.- Aprobacion, se procede da nova distribucién de espazos da facultade.

Explica a decana que esta nova distribucion de espazos obedece ao traslado
dos servicios centrais do Campus de Ourense ao novo edificio do Campus da
Auga, polo que o Edificio de Ferro vai quedar afectado porque se liberan
espazos. No cuarto andar, por exemplo, libéranse todo o que é Vicerreitoria
do Campus de Ourense, despacho do vicerreitor, da secretaria da
Vicerreitoria e sala de xuntas e despachos da direccion de areas e de gabinete
de prensa. En concreto, os primeiros espazos se asignaran a Facultade de
Ciencias da Educacion. Ao equipo decanal pareceulle boa idea porque € unha
facultade con mais necesidades que a nosa, e o correcto é que dispona dese
espazo ainda que, aclara, que o seu desexo € que a vision de todo este tema
sexa compartida por todos.

A Facultade de Historia , cederia o almacén, o despacho asignado a Secretaria
do Decanato, e o despacho pequeno que hai ao seu caron. A cambio, recibiria
o espazo sindical onde esta Luis Pérez, o o do Gabinete de Prensa e o dos
dous directores de area do campus. A idea € que se peche a entrada da que
dispon o despacho do Decanato e darlle entrada pola outra parte, de xeito
que nesa zona do cuarto andar, quedaria para a Area de Grao con zona de
almacén, e para a Area de Apoio a Xestion de Centros e Departamentos. A
idea € por no cuarto andar todos os servizos administrativos vinculados aos
dous centros.

A decana pasa a explicar a siia proposta para ser valorada polos membros
presentes porque, aclara, hoxe é ela a decana pero despois serd outra persoa
e € unha idea que se debe consensuar. Explica que o seu despacho que ten é
“excesivo” e suxire, para que se valora, a idea de que se traslade a onde nestes
momentos se sittian os directores de drea e crear no decanato actual unha sala
comun para o profesorado do centro, que serviria tamén para as reunions do
decanato, tendo en conta que a sala de profesorado, comopartida coa
facutade de Ciencias de Educacion, se manteria com na actualidade. O espazo
que hoxe é o decanato pasaria a ter un novo uso, como lugar de convivencia
para todo o para pasar un rato e falar tranquilamente e ao mesmo tempo
poderia ser usado como sala de reunioéns onde a decana se reuniria coas
persoas que asi o solicitaran. A continuacion pasa a solicitar a opiniéon dos
membros presentes sobre que o Decanato se traslade; logo se trataria o asunto
da secretaria. Intervén a profesora Beatriz Vaquero para indicar que desde o
seu punto de vista non é compatible un espazo aberto a todos para convivir
coa privacidade que necesita un/ha decano/a nas suas reunions. Considera
mais coherente que o Decanato se mantivera onde esta e utilizar outro espazo
mais pequeno para ese lugar de convivencia.

A profesora Yolanda Barriocanal pregunta polo despacho que ocuparia a
secretaria do decanato, a decana explica que ese é outro tema a tratar que
pasa a comentar a continuacion e que esta relacionado coa nova ocupacion
da Area de Apoio a Xestion de Centros e Departamentos que Xerencia afirma
que forma unha tunica unidade xunto coas Secretarias de Decanato. A
diferenza € que estas son postos singuralizados co cal s6 poden traballar para
os seus respectivos Decanatos e o resto de persoal da Area son postos non
singularizado e poden axudar aos centros para os que traballan. Continta
dicindo que a realidade dos centros que se ubican no edificio é moi distinta,
por unha banda esta a Facultade de Ciencias da Educaciéon que € o centro
mais grande e a Facultade de Historia que é o centro mais pequeno. As duas

secretarias de Decanato non se poden axudar entre si entre o persoal do resto
da area. En funcion disto, propon que as catro ou cinco persoas compartan
espazo, a razon € que a Secretaria do Decanato estea sempre atendida, con
independencia de vacacions, dias de permiso e baixas curtas, pero implicaria
que non estea unida ao despacho da decana. Expon que, a sua reflexion
débese a que a Secretaria do Decanato da Facultade de Historia estivo dous
meses pechada. A Facultade de Ciencias da Educacion tamén desexa que
estean xuntas, ainda que advirte que o problema que se detectou é que Area
de Apoio esta sobrecargada.

Josefina Cadilla, secretaria do equipo decanal da facultade e xefa de
negociado da Area de Apoio a Xestion de Centros e Departamentos, manifesta
que esta en contra da union das persoas nun mesmo €spazo porque o que se
pensa € que unindo a catro persoas ou cinco, que se vai a poder facer todo
traballo. O problema é que a Area de Apoio estd, como ben di a decana
desbordada. Explica que hai nestes momentos grandes perdas de tempo en
calidade, porque os datos que hoxe se introducen varian ao dia seguinte co
cal hai que volver sobre eles e sobre todos os documentos no que se reflexan.
Explica como por exemplo, fai uns dias a Area de Calidade proporcionou uns
datos relativos ds taxas de abandono que hoxe xa non son os mesmos. A Area
de Calidade bebe duns datos da Unidade de Analise e Programas e eses datos
que hoxe proporciona a unidade, cambidronse sen previo aviso. Aumenta por
todo isto a carga de traballo de todas as persoas implicadas e aumenta o tempo
improdutivo.

Susana aclara que non é unha a Area de Calidade quen ten a culpa se non a
Unidade de Andlises e Programas que cada dous por tres cambia os datos.

Aclara Josefina Cadilla que a Facultade de Ciencias da Educacion solicitou
revisar todos os datos de satisfaccion xa que, despois da revision realizada, son
distintos aos anteriores. Entramos nunha dinamica na que hoxe se realiza un
traballo que mana se modifica, co cal temos que volver a comezar de novo.

Pasa a expor que o nimero de persoas que hai na area de apoio € de tres, con
unhas tarefas definidas e que van en aumento co paso do tempo: apoio a
xestion de centros e departamentos, apoio 4 ORI no Campus de Ourense,
apoio as tarefas de calidade, xestion de practicas curriculares, e segundo unha
instrucion realizaremos tamén funcions de rexistro interno e de lugar onde
se realice a sinatura dixital para todos os membros da comunidade
universitaria; a isto hai que engadir a organizacion e xestion do persoal que

forma parte da area porque das tres persoas da area unha € a xefa da Area.
Nestas condicions, desexa indicar que si a maiores de todas estas tarefas desde
a area hai que apoiar as Secretarias de Decanato nos periodos de vacacions,
de dias por asuntos propios, descanso para o café, e baixas curtas en todo o
que necesiten, obrigarase a deixar de facer o traballo que nese momento
tenen asignado para facer o que esta asignado outras persoas. O nome co que
se denomina a Area de Apoio 4 Xestién de Centros e Departamentos, é un
nome xeral pero as suas tarefas son especificas, estan definidas e son moi
variadas e numerosas.

A PAS Josefa Rodriguez indica que se a area esta desbordada, a solucion seria
aumentar o persoal.

A decana indica que no Decanato tenen mais traballo que antes, pasa a por
un exemplo: o ano pasado realizamos un proceso de acreditacion do grao, e
tivemos a unha administrativa de 8 a 3 durante dous meses e a unha bolseira
de calidade agora, atopimonos con que Area de Apoio estd dedicada 4
Facultade de Ciencias da Educacion e aos departamentos pero a Historia non
lle pode dedicar o tempo necesario, e “vaia por diante que Fina e Mari se
matan a traballar”.

Josefina Cadilla indica que pensar de que a Area de Apoio € a solucion a todos
os problemas da xestion de centros € un erro porque houbo neste campus
unha reducion de persoal de sete persoas, a Xerencia pretende que reducindo
nesa cantidade o nimero de persoas aumente o numero de servizos que se
realizaban antes da execucion da RPT e do concurso de traslados. Se o que se
desexa é aumentar o numero de servizos faise necesario persoal e aplicacions
informaticas. Por exemplo, no tema das practicas, despois da reunion con
Alejandro da Area de Emprego, considera que o que se vai facer estd moi ben
pero o problema é que para este curso académico non vai estar. No caso do
Grao en Traballo Social, con Rubén, o coordinador de practicas, vaise
empezar no deseno duns formularios na aplicacion que ten a Universidade de
Vigo 4 que por certo se lle deu moi pouca publicidade e que non dispon de
manual, co cal habera que familiarizarse co aplicativo e tentar facer as cousas
o mellor posible. O problema é que se necesita tempo porque as cousas non
se fan de hoxe para mana. De momento, tampouco hai permisos para poder
comezar coa realizacion deses formularios. Aclara tamén que non ¢é
aconsellable o uso de Google Drive no deseno dos formularios por tratarse
dunha empresa privada que empregaria eses datos para o seu propio
beneficio.

Nesta situacion a administrativa solicita que lle expliquen como por exemplo
se pode dar apoio a Raquel do Decanato da Facultade de Ciencias de
Educacion, funcionaria a que a ela mesma lle consta que esta desbordada
porque recibe correos dela relativos ao departamento ao que presta apoio as
seis da tarde. O problema é que a xente que hai non chega e é algo do que o
persoal non ten culpa. Volve incidir en que se lle deu un nome xeral a un
area que esta realizando funcions especificas, determinadas e para duas
direccions totalmente diferentes a de centros e a de departamentos.

A decana indica que seria convinte volver ao tema dos espazos, indicando que
a raiz da reflexion que fai Fina, concliese que evidentemente ela considera
que si van estar xuntos vai ser mais dificil o traballo.

Aclara Josefina Cadilla porqué efectivamente vai ser mais dificil o traballo: van
a estar catro ou cinco persoas xuntas € a iso imoslle unir un publico moi
diferente, que combina alumnado, estudantes Erasmus, profesorado,
coordinadores de todas as titulacions, equipos directivos de departamento e
equipos decanais. Canto mais publico haxa nunha sala a capacidade de
concentracion diminuira, restandose privacidade porque as veces falanse de
cousas que forman parte da dinamica do centro e do departamento que pode
ser mal interpretada polo alumnado que o escoita, sen esquecer que se perde
o segredo profesional porque do que se fala pode ser escoitado por todo o
alumnado e profesorado que estea ali presente.

Susana ve que esta claro que hai argumentos validos e que hai que valorar
todas as opinions que se formulan por parte dos distintos colectivos
implicados.

Intervenen Antonio Presedo e Beatriz Vaquero que consideran que € un tema
moi complicado.

A decana, lle preocupa que a Secretaria do Decanato estea pechada cando
non estea a administrativa. Josefina Cadilla comenta que a soluciéon non pode
pasar pola drea de apoio co persoal do que disp6on na actualidade, tera que
buscarse outras soluciéns. Considera que non ¢é funcional que esa Area de
Apoio comparta nun mesmo espazo con un publico tan distinto. Por outra
banda argumenta que por cuestions de imaxe, un equipo decanal ten que ter
un/ha secretaria/o asignado, para conseguir privacidade e pola propia imaxe
que a facultade ten que transmitir a sociedade.

Fermin Pérez, pregunta si esta decision non corresponde a Xerencia. A
decana explica que a decision € dos Decanatos, e que cada centro pode decidir
cousas distintas, € dicir o que decida Historia non ten porqué coincidir co que
decida a Facultade de Ciencias da Educacion.

Josefina Cadilla, propén, pero sempre dentro das limitacions da carga de
traballo que ten a area, que as duas Secretarias de Decanato desvien o telefono
a Area de Apoio cando non estean. Volve a incidir en que, por exemplo, no
caso do departamento para o que presta ela apoio antes tina para el s6 a unha
secretaria asignada, agora ese posto desapareceu coa nova RPT e asume as
funcions a Area de Apoio xunto con tarefas de calidade, ORI en Ourense,
practicas curriculares, e en breve rexistro interno e xestion da sinatura dixital
para a comunidade universitaria. A decana indica que podemos concluir
enton que a Area de Apoio € insuficiente é que o centro ten madis carga de
traballo que antes, e que entoén habera que pedir un reforzo.

Abrese un pequeno debate no que intervenen Beatriz Vaquero, Antonio
Presedo e Beatriz Comendador, no que o sentir é que a Secretaria do
decanato da Facultade de Historia se mantena proxima ao decanato.

Beatriz Vaquero propon utilizar un dos despachos pequenos para a “common
room” como lle chama Antonio Presedo a ese espazo de convivencia, porque
desde o seu punto de vista, € inaceptable empregar o espazo do Decanato
actual dese xeito.

Beatriz Comendador, propon dividir o actual Decanato en dous, sala de
reunions e despacho de decana/o.

Conclue a decana explicando que a proposta do Decanato sera, ainda que
sexa collendo espazo doutra zona: un despacho para a/o decana/o, sala de
reunions, despacho para a Secretaria de Decanato e unha common room
ainda que aclara que non lle gusta 0 nome pero que o emprega agora para
non crear confusion coa existente sala de profesorado.

5.- Aprobacién, se procede da renovacion de membros da Comisién de
Calidade.

A decana propon a inclusion da profesora Yolanda Barriocanal substituindo a
Elena de Una. Aprébase por asentiemento.

Vaise substituir na web a Pilar Joga porque delegou en Josefina Cadilla, igual
que no seu dia o fixo en Carmen Arribas, a anterior secretaria da facultade.
Queda institucionalizado deste xeito en Xunta de Facultade a citada
substitucion.

Fermin manifesta a sta intencion de seguir como membro da Comision de
Calidade representando ao mestrado que coordina. A decana insiste na
importancia de asistir as reunions, especialmente porque vaise comezar co
proceso de acreditacion do mestrado. Este venres quedara a decana con
Antonio Presedo e despois desexa quedar con Fermin e Adolfo para comezar
a repartir tarefas porque en dous ou tres meses estara a acreditacion.

6.- Solicitude de aval cientifico para a actividade “Xornadas Internacionais de
Ceramica Antiga no Noroeste Peninsular, solicitado polo profesor Adolfo
Fernandez Fernandez.

Aprobase por asentimento

7.- Aprobacién, se procede das taboas de recofiecementos de ciclos formativos
de grao superior para o Grao en Xeografia e Historia e para o Programa
Conxunto de Estudos Oficiais do Grao en Turismo e Grao en Xeografia e
Historia.

Este punto aprobouse nunha Xunta anterior, pero contina erros, xa que antes
sO se tina reconecido as practicas pero hai que reconecer como minimo 30
créditos ECTS de xeito que o que se fixo foi completar ata chegar a esa
cantidade.

Aprobase por asentimento.

8.- Asuntos de tramite.

Non se presentan.

9.- Rolda de intervencions.

Beatriz Comendador desexa que nos felicitemos todos por quedar no Top

Ten do indice de satisfaccion dos titulados/as de Grao da Universidade de
Vigo no curso 2015/2016.

O alumnado presente solicita que si hai dineiro para realizar as reformas
indicadas deberiase tamén empregar algo para renovar as aulas. Faise unha
critica da escasa calefaccion e da pouca ergonomia das aulas da planta . A
decana explica que cando hai algo que non funciona en relacion a calefaccion
hai que ir a conserxeria e que a preferencia destas obras en concreto a
determina vicerreitoria de campus.

Antonio Presedo comenta que esta demanda se indica no Informe de Revision
pola Direccion.

Josefina Cadilla propon que se dea parte ao Servizo de Prevencion de Riscos
Laborais porque as aulas non son ergonémicas e poden producir problemas
musculo-esqueléticos.

A alumna Virginia Nunez solicita que se aumente o numero de enchufes na
aula 0.7 e indica que se poderia acolchar igual que se fixo noutras aulas.

Ao non haber mais asuntos que tratar, remata a sesion as 14.15 h do dia 9 de
marzo de 2018, da que eu como secretaria , dou fe co visto e prace da decana.

A decana A secretaria

